
Framtíðar skúlin 
a. Intentiónir, trivnaður, dygdin í skúlans arbeiði, fakligur førleiki 
 
b. Skúlar - bygningar- læriumhvørvið  

 
b. Skúlabygnaður, øki og samstarv millum kommunur 
 
 
Dygdarhugtakið hevur eisini ein leiklut 
 
Dygdin í skúlans arbeiði hevur stóran týdning fyri skúlans støðu og er eitt evni, sum 
verður nógv umrøtt millum manna bæði innan og uttan skúlagátt. Eitt kjak, har ymsar  
tulkingar og definitónir verða bornar fram.  
 
Fyrr í tíðini var arbeiðið hjá einum myndugleika pr. definitíón ólastandi, hevði hægstu 
góðsku millum manna! Soleiðis var eisini við skúlans arbeiði. 
 
Nú verður evnið umrøtt allastaðni, og tey viðurskifti, at trupult hevur verið at lýsa 
hugtakið eintýðugt í skúlahøpi, hevur elvt til, at møguligt hevur verið at komið við 
øllum møguligum tulkingum, og at hesar hava verið eins góðar ella eins vánligar, alt 
eftir hvat hvør einstakur hevur varhugan av. 
 
Vit hava eina diskussión um eitt týdningarmikið evni og hugtak sum eingin enn hevur 
verið førur fyri at orða kjarnuna í, heldur ikki at avmarka á ein hóskandi jarðbundnan, 
neyvan og skilligan hátt, sum kann vera grundarlag undir eini gjøllari rannsakan av 
evninum bæði ástøðiliga, sosialt og verkliga. 
 
 

Hvat skulu vit gera, og hvørji amboð skulu vit brúka?     
Bara av teirri orsøk er evnið og hugtakið dygd í undirvísingini tætt knýtt at og hevur 
ávirkan á m.a. at grunda eitt náturligt samskifti og samstarv millum skúla og heim og 
eisini í samstarvinum millum lærarnar  
 
Áðrenn skúlaleiðarin fer í holt við sítt íverksetanar og kveikjaravirksemi í tí neyðugu 
dygdartilgongdini, noyðist hann at gera sær úgangsstøðið so greitt sum møguligt, m.a. 
at umhugsa og útgreina dygdarhugtakið. 
 
Amboð skal hann hava, men eins og við øðrum umvælingar- og viðlíkahaldsarbeiði 
má hann gera sær greitt, hvar tað er hann skal væla um, áðrenn hann fer at leita eftir 
amboðunum í amboðskassanum. 
 
 

 
 
 


